
Kurseni! 
Mos shpërdoroni! 

Ricikloni!
Selim AjdinNe po konsumojmë botën tonë

Çfarë është riciklimi?

Lëndë që mund të riciklohen:

Letrat Xhami Bateria Hekuri Alumini
Betoni Goma e makinës

Mbetje elektronike
Gjërat plastike Mbeturina vaji

Nga çfarë materiali prodhohet makina prej lodre? Po lib-
rat? Po rrobat që veshim? Të gjitha gjërat që ne përdorim 
kanë nevojë për një lëndë të parë. Këto lëndë që gjenden 
në natyrë dhe janë të papërpunuara nga njeriu quhen: 
lëndë e parë (burim natyror). Fabrikat e marrin këtë lëndë 
të parë dhe e përpunojnë për të na dhënë lodra, libra e 
rroba. 

Disa nga lëndët e para më të njohura janë: pambuku, le-
shi, pemët, nafta. Burimet natyrore janë të pafundme, por 
me rritjen e popullsisë rritet edhe konsumimi i burimeve 
natyrore. Në qoftë se mendojmë për të ardhmen tonë, ne 
duhet t’i përdorim sa më mirë këto burime. Në këtë pikë 
na vjen në ndihmë riciklimi, i cili e kthen lëndën e konsu-
muar në burim të parë.

Riciklimi është metoda që përdoret 
për të përpunuar materialin e përdorur 
dhe për ta kthyer atë në lëndë të parë. 
Për shembull, lënda e parë e letrës është 
pema. Me anë të riciklimit nuk prodhojmë 
letër nga pema, por letër nga letra. A e 
dini se një ton letër të përdorura mund të 
shpëtojë jetën e 17-të pemëve?

Mos e hidhni të ardhmen në plehra

Të dhëna në lidhje 
me mbeturinat

Koha e shpërbërjes në natyrë

Zvogëloni konsumimin

Hapi i parë i riciklimit është ndarja e mbeturinave. Kjo 
është një detyrë e secilit prej nesh. Mos e hidhni letrën 
në plehra. Letrat duhet të hidhen në kosha të veçantë të 
bërë vetëm për letrat. Në të njëjtën mënyrë ndani edhe 
mbeturinat e tjera, si: plastikën, xhamin dhe bateritë. 
Mos mendoni se kjo është diçka pa rëndësi. Ky është një 
veprim shumë i rëndësishëm për të ardhmen tuaj, për 
një botë më të pastër.

Mesatarisht, një njeri prodhon 
rreth 1 kg mbeturinë në ditë. 
Kjo mund t’ju duket pak, por 
mendoni sikur secili nga ne të 
hidhte nga një qese me plehra, 
a nuk do të formohej një mal i 
madh me mbeturina...

Një shishe xhami shpërbëhet për 10000 vite, qesja plastike për 
1000 vite, kutia për 50-100 vjet, kutia e qumështit për 10 vjet. Si 
mendoni: është më mirë që ta ndotim ambientin me këto mbeturina 
apo t’i riciklojmë për të mirën e ambientit në të cilin jetojmë?

Periudhën në të cilën jetojmë mund ta quajmë shumë mirë si epoka e konsumimit. 
Marketet dhe dyqanet janë të mbushura me produkte nga më të ndryshmet. Edhe publi-
citeti bën punën e vet. Një mënyrë për të zvogëluar sasinë e mbeturinave është zvogëlimi 
i konsumimit. Sa më pak që të konsumojmë aq më mirë është. Sa herë që merrni diçka, 
mendoni nëse keni me të vërtetë nevojë për të?

Çfarë mund të bëjmë për 
të ndihmuar riciklimin?

-Allahu na ka dhuruar shumë 
bekime. Falënderoni Allahun dhe 
mos i shpërdoroni të mirat që Ai 
na ka dhënë. Për këtë arsye:

-Mos blini gjëra që nuk i keni të 
nevojshme.

-Zgjidhni lojëra 
që nuk kanë ne-
vojë për bateri. 
Në qoftë se do 
të blini lojëra me 
bateri, përdorni 
bateri të kari-
kueshme.

Mos konsumoni 
ushqime që kanë shu-
më ambalazhim. Këto 
ushqime janë patatinat, 
çubukët, etj.

Përdorni ushqime, ambalazhi i 
të cilëve mund të riciklohet. Këto 
mund të jenë ambalazhe xhami apo 
plastike.

Kur blini diçka 
sigurohuni që të 
jetë i fortë dhe 
jetëgjatë.

Mos përdorni shamia prej letre por shami norma-
le, në mënyrë që kur të ndoten të mund t’i lani dhe 
t’i përdorni përsëri.

Përdorni thika 
e lugë metali, 
në vend të atyre 
plastike.

Mundohuni që të 
blini sa më pak gjë-
ra të ambalazhua-
ra. Ushqehuni me 
gjëra natyrale. Në 

vend që të blini vafer, blini 
molla. A ka ambalazh më të 
bukur se ai i mollës? Lëkura 
e mollës shpërbëhet për një 
muaj, kurse letra plastike e 
çokollatës kërkon vite për t’u 
shpërbërë.

Mos e shpërdoroni letrën. Kur jeni duke 
shkruar diçka, mos lini vende bosh. Fakti që 
fletoret janë të lira, nuk do të thotë që janë 
të parëndësishme.

Mos printoni nga kompjuteri nëse 
nuk keni me të vërtetë nevojë. Në 
qoftë se keni nevojë për të printuar 
një informacion, përdorni të dyja anët 
e fletës. 

Mos i hidhni veshjet dhe lodrat që nuk i përdorni më. Do-
rëzoni të gjitha gjërat e vjetra tek shoqatat e bamirësisë.

Kur dilni të bëni pazarin merrni 
me vete një torbë prej cope, që të 
mos përdorni qese plastike.

Këshilloni shokët dhe të afërmit tuaj që të jenë 
të kujdesshëm në temat e sipërpërmendura. 

Blini produkte që kanë shenjën, 
e cila tregon se mund të riciklohen.

Ndani mbeturinat nga njëra - tjetra. Letrat, 
xhami, bateritë dhe lëndë të tjera, duhet të kenë 
secila kutinë e vet të veçantë.

Letrat mos i lagni para se t’i hidhni në koshin 
e tyre të posaçëm, ndërsa gjërat plastike shtyp-
ni përpara se t’i hidhni.

Hajredin Ekmen

Babai i Imam Shafiut kishte ndërruar jetë, kur i nderuari Imam Shafiu ishte 
në djep. Imami u rrit nga nëna e vet. Nëna e tij ishte një grua besimtare dhe e 
kujdesshme. Për këtë arsye njerëzit ia linin amanetet asaj me besim të plotë. 

Një ditë, dy burra shkuan 
për t’i lënë amanet një trastë. 

Motër e dashur, duam ta 
lëmë amanet tek ti, këtë 

trastë...

Mirë vëllezër, 
ma jepni mua.

mos t’ia japësh askujt trastën 
nëse nuk jemi të dy bashkë. 
Do të na e japësh vetëm, kur 
të dy të vijmë së bashku për 

ta marrë.

Të lutemi që, 

Pas pak ditësh, njëri nga shokët 
shkoi për të kërkuar trastën.

Më pas erdhi burri tjetër. 

Motër, a mund të ma 
japësh trastën që jua 

lamë amanet?

Pak më parë erdhi 
shoku yt dhe unë ia 
dhashë atij trastën...

Si ka mundësi?! 
A nuk të thamë që të 
mos ia japësh trastën 

askujt, në qoftë se 
nuk jemi që të dy të 

pranishëm. Pse e bërë 
këtë gjë?

Po por unë... Harrova 
dhe ia dhashë trastën.

Nuk më duhet 
gjë mua...

Nëna e harroi kërkesën e burrit tjetër dhe ia dha 
trastën atij që po e kërkonte.

O trastën, ose më jep paratë... Unë 
nuk largohem pa marrë trastën time!

Nëna e imamit u mërzit shumë nga kjo 
ngatërresë. Dhe teksa u fut brenda në 
shtëpi dhe, po mendonte një zgjidhje, 

erdhi Imam Shafiu.

Nënë, më dukesh 
shumë e mërzitur. 
Mos ka ndodhur 

ndonjë gjë?

Lëre mos 
e pyet...

...ja kështu bir, 
dhe nuk di se si 

t'ja bëj...

Mos u mërzit, nënë!
Se flas unë atë burrin...

Nëna ia tregoi të birit të gjithë ngjarjen.

Kur e keni lënë 
trastën tek nëna ime, çfarë i keni 

thënë?..

I kemi thënë 
të mos e japë trastën, 
nëse nuk jemi të dy...

...por nëna jote 
ja ka dhënë trastën shokut

tim që ka ardhur vetëm.

Por edhe ti 
ke ardhur i vetëm!

...dhe sipas kërkesës suaj, ne nuk 
mund t'jua japim trastën.

Shko gjeje shokun 
tënd dhe sille këtu që 

t'jua japim trastën.

Hmmm, por... si?!

Pah, ç'fëmijë i zgjuar!..
Burri nuk dinte si të 
përgjigjej, prandaj 
u largua. Kur ai ta 

gjente shokun, do të 
gjente edhe trastën. 

Në këtë mënyrë 
Imam Shafiu me 
zgjuarsinë e tij të 

ndritur i dha zgjidhje 
këtij problemi.

Aventurat e dy pinguinëve
1.
… kishin ardhur pushimet e verës. 

Pingu dhe Ping Pingu, dy pinguinë, dy 
vëllezër që ngjanin si dy pika uji, po fli-
nin ende, kur dielli kishte kohë që ishte 
zgjuar dhe kishte nisur udhëtimin e tij të 
zakonshëm nëpër qiell.

Nëna Piunguine nuk duroi dot më, i 
thirri me zë të lartë që nga guzhina:

-Ngrihuni shpejt! Ngrihuni se u bë vonë! 
- Mëngjesi është gati!

Pingu dhe Ping Pingu u zgjuan shpejt 
dhe u veshën me shpejtësi. Me këtë vrull 
hynë në guzhinë, ku i priste baba Pinguini 
fytyrëvrejtur. Ai vështroi orën e tha:

-Përsëri, vonë?!..
-Të lutem baba, na fal të dyve, - iu lut 

Pingu.
-…
Tavolina u boshatis si në përrallë. Ashtu 

tërë qejf e duke çuçuritur, iu drejtuan për-
sëri baba Pinguinit:

-Unë dua të dal e të shëtis, - tha Pin-
gu.

-Kurse unë dua të dal për peshk, - tha 
Ping Pingu.

-Jo, bijtë e mi, sot do të shkoni për të 
mbledhur bizele, - urdhëroi baba Pingui-
ni.

Ndërsa Pingu e Ping Pingu mbetën të 
habitur, baba Pinguini u solli shportat. 
Pinguinët varën buzët. Nisën të qanin me 
dënesë dhe të përplasnin këmbët. Baba 
Pinguini, kësaj here i bërë nervoz, u tha 
përsëri:

-Mos bëni marrëzira! Shkoni dhe 

mbushni shportat me bizele! Shpejt!
Të dy pinguinët, Pingu dhe Ping Pingu, 

të dëshpëruar, iu drejtuan kopshtit. Sa 
dëshironin të ishin në shkollë!.. S’donin 
të punonin! Por, ah, ishin pushimet e 
verës!.. S’kishin ç’të bënin!..

2.
Pingu dhe Ping Pingu po mbushnin 

shportat me bizele, papritur u dëgjua një 
gërvishje. Ping Pingu bërtiti:

-Në shportën time është një zog kokëzi. 
Është duke çukitur bizelet!..

-Trembe! - i tha Pingu. Trembe shpejt, 
se i çukiti të gjitha bizelet.

Ping Pingu u vonua. Zogu kokëzi flutu-
roi me një bizele në sqep. Më kot Ping 
Pingu kërceu lart e rrahu krahët. Ashtu 
duke u rrotulluar, iu morën mendtë dhe 
u rrëzua… Nëna Pinguine dëgjoi zhurmë 
dhe doli në dritare. Pasi pa një herë, thirri 
e zemëruar:

-Akoma nuk jeni kthyer…
-Unë kam vrarë këmbën! - tha Ping 

Pingu i mërzitur.
-Më ler ta lidh, - i tha Pingu.
Ia lidhi këmbën aq bukur sikur të ishte 

infermier i vërtetë. Në këtë çast erdhi 
nëna Pinguineshë.

-Sa pak bizele paskeni mbledhur! - tha 
e çuditur. Unë solla tasin për të hequr 
lëvozhgat.

Kur nëna Pinguine u largua, Pingu 
pëshpëriti:

-Çfarë, unë, të heq lëvozhgat?! Kjo ësh-
të e tepërt për mua. - Do të iki!

Xhahid Bushati

- përrallë -

-Mos ik!
-Do të ik…
Ping Pingu u përpoq ta ndalonte, por 

Pingu ashtu këmbëdoras iu shkëput. Për-
mes kaçubave dhe degëve doli në rru-
gë. Pa një motoçikletë. Ngjyrat e saj të 
ndritshme e tërhoqën. Filloi të luajë me 
timonin.

“Një udhëtim me të, do të ishte zbavi-
tës”! - mendoi Pingu.

Pingu po mendonte ende për motoçik-
letën, kur ia behu dhe Ping Pingu.

- Po, ti..?!
- Erdha edhe unë…
Të dy pinguinët hipën në motor. Kup-

tohet, Ping Pingu prapa.
-Sikur ta nisim pak…, - tha Pingu.
-Unë nuk di ta ngas…, - ia priti Ping 

Pingu. - Mundesh ti?
- Sigurisht…
Lëvizi dorezën dhe u nisën. Eh, si 

parakalonin para syve të pinguinë-
ve: pemët, gardhet, kodrat, të 
mbjellat, pyjet…

-Ndale, ndale!.. - filloi të 
qajë Ping Pingu. Unë dua 
të … S’mundem…

-Duro, duro..! - 
thoshte i gëzuar 

Pingu. Tani kemi dalë në autostradë.
Papritur u doli përpara i zoti i motoçik-

letës. Ai thirri me forcë:
- Ndaloni! Ndaloni!.. 
Po ku dinte ta ndalonte Pingu. Ai u 

frikësua dhe… më pas një zhurmë tro-
nditëse… Pinguinët u rrëzuan. Oh, sa të 
frikësuar e të trishtuar ishin!..

- Çohuni, nuk jeni vrarë! Keni shpëtuar 
për mrekulli! - u tha i zoti i motoçikle-
tës. - megjithatë mua më pëlqen rrëzimi 
juaj…

Pingu dhe Ping Pingu rrinin të tulatur, 
derisa erdhi nëna Pinguineshë. Ajo u 
lëmoi me dashuri plagët e lehta. Të dy 
pinguinët kokëulur, u kthyen përsëri te 
kopshti… të mblidhnin bizele.

Xhemil Xhesur

A JE I KUJDESSHËM 
NDAJ MJEDISIT QË TË RRETHON?..

1 - Ke hyrë në dhomë dhe ke shikuar që të gjitha dritat e shtëpisë së 
bashku me televizionin dhe kompjuterin janë të ndezura. Çfarë bën?
a) Nuk ka mundësi që të ndodhë një gjë e tillë. Sepse unë e di që energjia 

prodhohet nga burimet natyrore të planetit tonë, prandaj nuk e harxhoj pa 
arsye. 
b) Nganjëherë dritat i harroj ndezur. I mbyll menjëherë pajisjet që nuk i 

përdor dhe i fik dritat e panevojshme. 
c) Ah, mos! Paskam harruar të lë ndezur playstation-in. Mund të më duhet 

edhe ai. Më mirë ta lë ndezur.

2 - Jeni duke ecur dhe në tokë shikoni një shishe plastike. Çfarë bën?
a) E marr nga toka dhe gjej një kuti të sendeve plastike për ta hedhur 

brenda. Më pas laj duart.
b) Nuk më pëlqen një gjë e tillë, por nuk bëj asgjë. Nuk dua që të më 

bëhen pis duart. 
c) Urraaa! Sapo gjeta diçka, ku mund ta hedh qumështin! E marr nga toka 

dhe e hedh qumështin me kujdes.

3 - Çfarë ushqimesh të pëlqejnë më shumë?
a) Mua më pëlqejnë ushqimet natyrale. Vdes për qumështin, kosin, vezët, 

perimet dhe frutat.
b) E di që ushqimet industriale nuk më bëjnë mirë, por më pëlqejnë shumë. 

Nëna nuk më jep leje gjithmonë, por nganjëherë ha patatina dhe gjëra të 
tjera të ngjashme. 
c) Ushqimet e paketuara janë jeta ime. Nuk e di se kush i prodhon, por di 

të them se janë shumë të mira. Një urra të madhe për pijet me gaz, patati-
nat, hamburgerin dhe të gjithë produktet e ngjashme me to...

4 - Çfarë bën kur të prishet një lodër?
a) Në fillim mundohem që ta rregulloj. Në qoftë se as unë as familjarët e 

tjerë nuk e rregullojnë dot, ia dhuroj një njeriu që mendoj se mund ta rregu-
llojë.
b) Nuk e vras mendjen shumë, blej një tjetër. Lodrën e prishur e dërgoj tek 

vendi i riparimit të lodrave.
c) Meqë është prishur, unë e prishi edhe më shumë. I hipi sipër dhe e bëj 

copë - copë. Më pas e hedh direkt në kosh...

5 - Çfarë bën për ambientin që të rrethon?
a) Unë marr pjesë në të gjitha aktivitetet ambientaliste të shkollës. Gjith-

ashtu jam anëtar i një shoqate për mbrojtjen e mjedisit.
b) Nganjëherë marr pjesë tek aktivitetet e shkollës. Në fakt i përgëzoj të 

gjithë që janë aktivë në këtë fushë. 
c) Ju merreni me punë koti. Për fajin tuaj nuk e kalova dot nivelin e shtatë... 

Më lini rehat!..

Vlerësimi: Në qoftë se ke qarkuar pesë ‘a’: Ambienti është i rëndësi-
shëm për ty dhe ti je një individ i vlefshëm për shoqërinë. Në qoftë se ke 
qarkuar më shumë ‘b’: Sikur të jesh pak më i kujdesshëm, do të bëhesh një 
aktivist i mirë. Në qoftë se ke qarkuar më shumë ‘c’: Ti nuk mendon shumë 
për ambientin që të rrethon. Në qoftë se ke qarkuar vetëm ‘c’ ti je një 
rrezik për ambientin!

- test -

Çfarë po bën 
ky fëmijë?

Fike kompjuterin dhe kthehu në jetë!

Ikën dritat, më 
erdhi mendja.

Ka disa ditë që djali që banon tek shtëpia pranë nesh 
lë copa buke në dritare. Nuk durova më dhe shkova që ta 
pyes, përse e bën një gjë të tillë. Më dha një përgjigje të 
çuditshme, por që më bëri ta vlerësoj shumë. Më tha: “ Disa 
nga zogjtë e kanë të vështirë që të gjejnë ushqim në dimër, 
prandaj unë i lë pak bukë këtu që ta gjejnë kollaj.” 

Me të vërtetë ishte një mendim shumë i bukur dhe i mirë-
menduar. Në mbrëmje edhe unë do të bëj të njëjtën gjë...

Me datën 27 shkurt Kryeministri mbajti një fjalim në Kongresin për të drejtat e fëmijëve. 
Ai tha disa gjëra shumë interesante. Ai tha: “mos u burgosni në kompjuter duke harruar 
të luani me biçikletë apo me top”. Unë mendoj se ai ka shumë të drejtë. Unë për vete, luaj 
edhe me top edhe me biçikletë. Këto janë gjëra të mrekullueshme dhe më ndihmojnë që ta 
jetoj fëmijërinë time ashtu siç duhet. Por kushëriri im, Soneri nuk del asnjëherë nga shtëpia. 
Ai nuk luan me top dhe as me biçikletë. Ai e kalon të gjithë ditën përpara televizionit, nuk 
ngrihet pothuajse asnjëherë. Prindërit dhe shokët janë shumë të shqetësuar nga sjellja e 
tij. Ah sikur ai t’ia vinte veshin fjalëve të Kryeministrit dhe të dilte jashtë për të luajtur. 
Jam i sigurt që do të lumturohej më shumë seç lumturohet përpara kompjuterit, por sa 
keq që ai nuk e kupton këtë gjë.

Doktorët thonë që fëmijët, të cilët e kalojnë të gjithë ditën përpara kompjuterit, shfaqin 
shumë probleme për shkak të pamundësisë për të krijuar lidhje me shokët e tjerë. Problemi 
kryesor i tyre është mbyllja në vetvete.

Tani erdhi pranvera, harrojeni kompjuterin dhe dilni në oborr që të luani me shokët tuaj. 
Më dëgjoni mua, dhe do të më jepni të drejtë!

Kur shkova në shtëpi pasdite, nuk gjeta drita. E 
pyeta nënën se çfarë kishte ndodhur. Ajo më tha që 
dritat ishin fikur, sepse nuk e kishim paguar faturën. 
Ne filluam të kishim shumë probleme. Nga njëra anë 
errësira, nga ana tjetër filloi të shkrihej akulli i fri-
goriferit dhe shtëpia u mbush me erën e mishit. Unë 
fillova të mendoj në lidhje me këtë çështje: “ Sikur ta 
kishin paguar faturën e elektrikut në kohë, nuk do të 
kishin ikur dritat. Pra, kur njeriu nuk e paguan borxhin 
e vet, bie në situatë të keqe. Po borxhi jonë, si rob të 
Allahut? A e shlyejmë në kohë atë? A i falim namazet 
në kohën e duhur? Mos vallë na ikën begatia e shtëpisë, 
kur nuk i falim namazet në kohë?”

Ia përcolla nënës mendimet e mia dhe asaj i pëlqyen 
shumë. Nëna më tha: “Ke shumë të drejtë Sami, në 
qoftë se nuk do t’i kryejmë detyrat tona ndaj Krijue-
sit, do të na ikë begatia e familjes, dhe do na zhduket 
qetësia.” 

Ikja e dritave nuk ishte diçka e bukur, por të paktën 
unë mora një mësim të mirë.

Sulejman Jazëxhëllar

Cunami është një lëvizje 
gjigante e detit në 

formë dallge. Kjo lëvizje 
shkaktohet nga tërmetet 

në fund të oqeanit, 
shpërthimet vullkanike 

ose nga shembja e tokës. 
Cunami nuk dallohet 

shumë në detet e thella 
por kur arrin në breg, 
ai e shfaq fuqinë e vet 

shkatërrimtare. Gjatësia e 
dallgës mund të jetë 5-10 
metra deri në 30 metra. 
Cunami godet të gjithë 
banesat pranë bregut 
duke u bërë shkaktar i 

një fatkeqësie të madhe 
natyrore.

Bakteriet janë shkaktarët 
kryesore të prishjes së disa 

lëndëve organike. Këto 
mikroorganizma duke 
qenë se janë të gjalla, 

kanë nevojë për ujë. Mjalti 
nuk ka ujë të mjaftueshëm 

për jetën e një gjallese, 
prandaj nuk prishet.

Arsyeja kryesore 
për thartësinë e limonit 

është acidi që ka në 
përbërje. Ky acid ka cilësi 
të tharta, prandaj edhe 

limoni është i tillë.

Si krijohet 
cunami?

Pse nuk prishet 
mjalti? Pse është 

i thartë limoni?



Në shtëpinë time ndodhet 
një çajnik shumë i vjetër. Gjyshi, 

mua, më ka thënë se, që kur e ka 
marrë familja jonë kanë kaluar rreth 

90 vjet. Por mund të ketë edhe më 
shumë vite, para se ta merrnim ne. 

Në fakt, çajniku, këto dy vitet e fundit, 
nuk ka qenë në gjendje shumë të mirë 

dhe gjyshi e ka fshehur në një vend ku e 
di vetëm ai.
Më kujtohet si tani kur gjyshi më foli për 

herë të parë për të.
Isha rreth 5-6 vjeç dhe e pashë në raftin e 

enëve. Sapo shkova ta marr, gjyshi më bërtiti 
dhe më tha: “ Mos e prek se do ta prishësh!”. 
Unë u çudita dhe u mërzita pak, sepse, kur isha 
i vogël, gjyshi më jepte çdo gjë që i kërkoja dhe 
nuk më kishte bërtitur asnjëherë. Pasi e pa se u 
mërzita pak, i tha gjyshes t’ia sillte.

Filloi të më tregonte për të… 
“ Ky është një ibrik (se kështu i thoshte ai) 

shekullor, madje ndoshta shumëshekullor.”
Unë isha i vogël dhe nuk e kuptova mirë këtë 

dhe i thashë:
“Çdo të thotë shumëshekullor?”
“Do të thotë që është prodhuar para shumë 

shekujsh.”
Pasi i bëra një shenjë me kokë se e kuptova, 

ai vazhdoi:
“Këtë e ka pasur gjyshi im, i cili ia ka trashë-

guar babait tim, i cili ma ka dhënë mua. Ku 
i dihet, ndoshta edhe unë ta jap ty pas disa 
vitesh që edhe ti t’ia japësh fëmijëve të tu e 
kështu me radhë...

Me këtë ibrik, u kemi shërbyer kosovarëve 
para disa vitesh, kur ti s’kishe lindur. Kemi 
pasur një çajtore këtu afër shtëpisë, ku 

punonte xhaxhai yt dhe unë. Punonin ndonjë-
herë edhe xhaxhai yt tjetër dhe babai yt, por 
ata merreshin më shumë me mësimet. Shpesh 
vinin kosovarët dhe unë, si respekt që kisha për 
ta, i thoja djalit tim, pra, xhaxhait tënd, që t’ua 
shërbente çajin me këtë ibrik. Aty kam zënë edhe 
nja dy - tre shokë me të cilët flas edhe sot. Edhe 
atyre u kujtohet ky ‘ibriku i verdhë’.

Mirëpo unë, si fëmijë kureshtar, siç kam qenë 
gjithmonë, i thashë me një lloj toni si të zhgë-
njyer:

“Vetëm kaq?”
Ndërsa gjyshi, me buzëqeshjen e tij të për-

hershme, më tha:
“Po ç‘të të them më, more nipçe, unë kaq di. 

Nuk di ndonjë histori tjetër në lidhje me këtë.”
Unë, edhe para dy vitesh, kur shikoja çajnikun 

në cep të dhomës së pritjes, ku ai, aty, rrinte 
gjithmonë si një statujë e ngrirë në kohë, ima-
gjinoja xhaxhain tim duke u shërbyer çaj koso-
varëve, dhe në një lloj mënyre buzëqesh, kur e 
mendoj se si është sot; i martuar e me fëmijë. 
Imagjinoja të folurit dhe batutat e kosovarëve me 
theksin e tyre, të cilat shumicën e fjalëve gjyshi 
s’i kuptonte dot. Gjyshi, duke u munduar të fliste 
si ta, shpeshherë dështonte dhe unë buzëqeshja 
fshehurazi… 

“Vetëm kaq, o gjysh?”
Ndërsa gjyshi, pa u mërzitur, më tha:
“Përse e ruaj dhe dua ta trashëgoj edhe tek 

ty, sepse ‘ibrikun im i shtrenjtë’ ruan si thesar 
respektin tim ndaj të tjerëve dhe falënderimet 
e tyre ndaj meje. E shikon sa i mençur është 
ibriku im…”

Pastaj gjyshi qeshi ëmbël, po aq ëmbël qesha 
dhe unë.

ÇAJNIKU I VJETËR
Rais Muhaj, klasa VIII-a, Medreseja “Haxhi Sheh Shamia”

Mete Ullusoj
Veçoria më interesante e 

kangurit është fakti që ai i ka 
këmbët e prapme më të gjata 

se këmbët e përparme. Në 
sajë të këtij konstrukti, ai e ka 
shumë të lehtë që të kërcejë.

Koka e kangurit është e vogël 
dhe e gjatë. Ai është kafsha e 
vetme që nuk ecën dot pas.

Bishti i tij është i gjatë, me 
muskuj dhe me shumë qime. 
Kanguri e përdor bishtin si 

mbështetje dhe si ekulibrues.

Kanguri mund të jetojë në 
vende të ndryshme. Kryesisht 
ai jeton në fusha, kodra bile 

edhe në pemë.

Kanguri është kafshë 
barngrënëse. Ata 

ushqehen me bimët 
që gjenden në zonën 

ku jetojnë.

Në përgjithësi ata janë 
më aktivë gjatë natës, por 
disa lloje kangurësh lëvizin 

edhe gjatë ditës.

Vrapon shumë shpejt duke kërcyer 
me këmbët e pasme. Ai mund të 

arrij deri në shpejtësinë 50 km/orë. 
Kangurët e mëdhenj mund të hi-

dhen deri në 3 metra lartësi.

Maja e gjoksit të nënës është 
brenda xhepit në të cilin ndodhet 
kanguri i vogël. Kanguri foshnjë 
ushqehet duke qëndruar në xhe-
pin e nënës. Kur rritet ai del nga 

ai xhep, në qoftë se shikon ndonjë 
armik ose rrezik tjetër ai kthehet 
me shpejtësi tek xhepi i nënës.

Janë kafshë që tërheqin mjaft vëmend-
je. Trupi i tyre arrin në lartësinë 1,5 

metra, kurse bishti deri në 1 metër. Një 
kangur i rritur mund ta bëj një rrugë 

prej 8 metrash vetëm me disa kërcime 
dhe për një kohë shumë të shkurtër 

(disa sekonda).

Kangurët janë kafshë so-
ciale dhe jetojnë në grupe. 
Këto grupe mund të për-
bëhen nga 2 ose 3 deri në 

100 individë.

Shtatzënia tek kangurët është 
shumë e shkurtër, 20 deri në 40 ditë. 
Të sapolindurit nuk janë krejtësisht 

të zhvilluar.

Kangurët jetojnë në 
Australi, Tazmani dhe 
në Gine të Re. Sipas 

regjistrimit të vitit 2009, 
numri i kangurëve në botë 

ishte rreth 25 milion.

Është shumë rezistues 
ndaj etjes dhe mund të 

jetojë për muaj të tërë pa 
pirë. Jetëgjatësia mesatare 

e kangurit është 6 deri 
në 8 vjet.

8 muaj pas lindjes, kanguri i 
vogël është aq i madh sa nuk e 
zë më xhepi. Pas kësaj periudhe 
ai detyrohet që ta fus kokën tek 

xhepi i nënës për t’u ushqyer, sepse 
kanguri ushqehet me qumësht deri 

në moshën një vjeçare.

Kanguri i sapolindur ka një gjatësi 
prej 2 cm dhe peshon 1 gram. I 
sapolinduri qëndron në xhep të 
nënës dhe ushqehet aty për 2-3 
muaj. Ai del nga xhepi rreth 6 

muaj pas lindjes.

Në Australi gjenden tabela 
rruge me shënimin: ‘Kujdes, 
mund t’ju dal përpara një 

kangur’.

Nëse u hedhim një sy punëve tona ditore mund 
t’i rreshtojmë në këtë mënyrë:

-Qëndrimi i bukur dhe i kujdesshëm.
-Biseda e sjellshme me dikë, duke u kthyer nga 

ai person dhe duke e shikuar në sy.
-Bërja e detyrave në kohë dhe me rregull.
-Kryerja e përgjegjësive që kemi në shtëpi me 

përpikmëri.
-Ujitja e luleve me kujdes, pa e shpërdoruar 

ujin.
-Fshirja e shtëpisë me kujdes, pa lënë të ndo-

tur pjesën nën divan.
-Vendosja e sendeve në vendet e tyre. 
-Rregullimi i çantës së shkollës me kujdesin 

maksimal duke bërë kujdes të mos zhubrosen 
librat dhe fletoret. 

-Ngrënia e ushqimit sipas rregullave të edu-
katës.

-Marrja e abdesit dhe pritja e këndimit të 
ezanit për të falur namazin.

-Falja e namazit me dëshirë dhe përkushtim. 
Ne duhet ta kuptojmë rëndësinë e namazit dhe 
të falënderojmë Allahun që na krijuar si njerëz.

-Dhënia ujë nënës dhe babait nëse ato duan 
të pinë, dhënia e ujit me mirësjellje.

-Mësimi i lëndëve të shkollës. 
-Leximi dhe kuptimi i Kuranit Kerim.
-Çdo gjë që bëjmë, duhet ta bëjmë me për-

Fëmijë të dashur, Pejgamberi, salallahu alejhi 
ve selem ka thënë: “Bëjeni punën ashtu siç du-
het. Allahu i do ato që e bëjnë punën e tyre mirë.” 

Puna përfshin të gjitha veprimet që bëjmë në 
çdo ditë të jetës tonë... Çdo veprim ka një qëllim. 
Çdo punë duhet bërë në kohën dhe në mënyrën 
e duhur. 

Ne duhet të shkojmë në mësim në kohën e 
duhur. Ushqimi duhet ngrënë në orar, ilaçet du-
hen pirë në kohën e tyre, namazi duhet falur në 
kohë.

Emine Tashgetiren

TA BËSH PUNËN 
ASHTU SIÇ DUHET

kushtim dhe kujdes.
Le t’i shqyrtojmë profesionet e ndryshme, 

sepse çdo njeri duhet të jetë i mirë në profe-
sionin e vet: 

-Mësuesi duhet t’i mësojë nxënësit. Ai duhet 
t’i dojë nxënësit në mënyrë që t’ua përcjell aty-
re dijet e veta në mënyrën më të suksesshme 
të mundur. 

Doktori duhet ta shërojë pacientin me aq sa 
ka mundësi dhe duhet që t’i flasë duke e shikuar 
në sy. 

-Berberi duhet t’i qeth mirë njerëzit në më-
nyrë që ato të kenë një pamje të këndshme.

-Këpucëtari duhet të bëj këpucë të bukura 
dhe elegante.

-Shoferi duhet të jetë i kujdesshëm në drej-
timin e makinës dhe t’i çojë udhëtarët atje ku 
ato dëshirojnë. Ai nuk duhet të bëjë gabime, që 
mund të sjellin aksidente. 

Këto janë krahët kryesore që i shërbejnë sho-
qërisë. Në qoftë se këta krahë punojnë ashtu 
siç duhet, shoqëria arrin të përfitoj prej tyre. 
Në qoftë se ato nuk punojnë mirë, shoqëria do 
të dëmtohet rëndë. 

Njerëzit që punojnë me përkushtim i do jo ve-
tëm Allahu por edhe njerëzit e tjerë. Ju e keni 
vënë re se sa shumë i falënderojnë. Nga ana tje-
tër keni qenë dëshmitarë të ankthit dhe shqe-
tësimit që sjell një punë e bërë keq. 

Një nënë e re tregon: “Mora kavanozin e reçelit 
në dorë, por ai më rrëshqiti dhe ra në tokë. Nuk e 
kisha mbyllur mirë kapakun e tij. Nuk dija se për 
çfarë të nervozohesha më parë? Për reçelin që 
kishte shkuar dëm apo për qilimin e ndotur? Pse 
nuk e kisha mbyllur mirë atë kapak!”

Nëse do që një punë të bëhet mirë, filloje ti 
i pari...

Kur e bën mirë një punë , je sjell mirë me veten 
dhe me të tjerët. 

Të punosh me kujdes. Të punosh me përkush-
tim. Ta bësh punën sot dhe të mos e lësh për 
nesër.

Si fillim punën që bën duhet ta pëlqesh vetë. 
Punën që nuk e do mos e lër përgjysmë. Puna 
që bën duhet të ta kënaqë syrin dhe shpirtin. 

Mundohu që njerëzit të të urojnë për punën që 
ke bërë me fjalët: “Allahu qoftë i kënaqur prej 
teje”

Kur dilni nga shtëpia shikoni njerëzit me kuj-
des. Studioni punët që ato bëjnë. Me se me-
rren?

Kujt i vlen kjo punë?

Nëse e bën mirë për kë do të jetë e dobishme? 
Nëse e bën keq, për kë do të jetë e dëmshme?

Për shembull, kur të shkoni në një spital, shiko-
ni çfarë bëjnë punonjësit që ndodhen aty. Çfarë 
do të ndodhte sikur njëri prej tyre nuk do ta 
bënte mirë detyrën e vet?

Shikoni me kujdes të gjithë njerëzit; duke fi-
lluar nga pastruesja e deri tek kryemjeku...

A nuk doni që të jeni një njeri i dobishëm për 
shoqërinë? Një njeri punëtor, produktiv dhe i 
lumtur?

Mos e harro rëndësinë që ka puna. Mos harro 
ta fillosh çdo punë me Bismilah.

Pa mendoni pak: sikur secili nga ne ta bënte 
punën e vet në mënyrën më korrekte të mund-
shme, a do të kishte më probleme në botë?

Qofshi amanet i Zotit dhe qofshi nga njerëzit 
që e fillojnë punën e tyre me Bismilah dhe e për-
fundojnë atë me sukses!

Tasim Gjokutaj

Ky Altini ka një ves,
I përdor xhepat si thes...

***

Ja po zbrazet xhep’i parë,
Bobo, sytë ç’na kanë parë;

Tri kokrra lajthi,
Një thëngjill i zi;
Katër bobogjyle,

Dy gozhdë e një ... zile,
Dhe një goxha tel,

Xhepin shpon e del,
Varet si çengel.

***

Ja po hapet xhep’i dytë,
Bobo, ç’na shikojnë sytë:

Një ping-pong i çarë,
Një kumbull e tharë;

Pulla kartoline,
Tapë peniciline;

Një shkumës i madh,
Ca thërrime djathë

(paska edhe më,
Po vjersha s’i nxë...)

***

I thotë babi me qortim:
Xhepat s’janë magazinë,

Po t’i mbash kështu,
Miu vjen këtu,

Në xhep do të hyjë,
Do hajë e do pijë,

Do bëjë fole
Pastaj... lum si ne.

Xhepat e Altinit

Meti është nxënës në klasën e gjashtë, në Medresenë “Haxhi Sheh Shamia” të 
Shkodrës. Ai jeton në konviktin e kësaj shkolle. 

Në fillim të vitit, babai i Metit shkoi ta shihte djalin. Sapo hyri në dhomën e djalit, 
i kërkoi një letër, një laps dhe një gomë. Meti i papërgatitur nga kërkesa e të atit i 
solli lapsin dhe letrën, por gomë nuk kishte.

- Shko bleje një gomë, djali im!
- Menjëherë baba, po ç’të duhet!? - ia ktheu djali i habitur.
- Shko ma sill, pastaj do të tregoj! 
Meti doli nga dhoma pa fjalë dhe nuk voni shumë e u kthye. Babai ia vendosi letrën, 

lapsin dhe gomën përpara në tavolinën e dhomës, pastaj i tha:
- Shkruaj!
- Çfarë të shkruaj, baba?!
- Një sjellje të tënden, jo të bukur! 
Meti u mendua pak, pastaj e shkroi.
- Fshije me gomë tani! 
Meti e fshiu.
- Tani shkruaj një sjellje jo të bukur nga shoku 

yt i dhomës!
Meti nuk po kuptonte të atin, megjithatë e 

shënoi një sjellje të tillë.
- Fshije përsëri!
Meti fshiu, por i çuditur e pyeti të atin:
- Baba, ç’është kjo?!..
- Veprimet e mia nuk janë pa kuptim. - Letra do ta ruaj bardhësinë e saj, nëse e 

fshin me gomë gjithëherë me gomë. Unë mundohem të tregoj se jeta në kolektiv 
po nuk pati gomën e faljes dhe të tolerancës nuk mund të ruhet e pastër, e bardhë 
si letra. Shokun duhet ta mirëkuptosh. Mundohu të gjesh gjuhën e përbashkët. Kë-
shilloje dhe ndihmoje, por edhe fale, nëse gabon pa qëllim!

Përgatiti: Gilman Kazazi

Miq të dashur! 

Tashmë erdhi pranvera. Nuk ka më kthim 
pas. Para nesh shtrihet vera e bukur. Pa me-
ndoni për qershitë e për rrushin... Mos më 
thoni: ‘çfarë qershish’, mos i hani ato që kanë 
krimba! Thonë që qershitë me krimba janë 
të shëndetshme dhe njerëzit që pëlqejnë 
ushqimet e shëndetshme i parapëlqejnë më 
shumë.

Mos më shikoni mua, unë gjithmonë para-
pëlqej më të mirat e frutave. Ju mbase pre-
feroni qershitë me krimba, punë për ju. Hani 
ato dhe thoni që jeni ushqyer në mënyrë të 
shëndetshme. Po ja, sikur, të shpërthej një 
reaktor në Japoni dhe të shpërndajë radia-

Ekrem Bektash

cion në të gjithë botën. Ju do ta nuhatni dhe 
do të vdisni. Do t’ju shkojnë bosh të gjithë 
ato krimba që keni ngrënë! Do t’ju ndalet jeta 
në mes! Jo shokë, nuk bën kështu!

Një grusht me krimba nuk i ngop dot të gji-
thë këto njerëz të uritur. Nëse mund të ngo-
pet dikush, ajo është toka. Për mendimin tim 
harroni ato lojëra dhe flini mendjen! Shteti 
ynë ka rregulla të forta, ato rregullojnë çdo 
gjë. Tani ju shkoni sa një treg në tjetrin duke 
kërkuar për ushqime të shëndetshme, por si 
do t’ia bëni? Vendi ynë është i mbushur me 
mashtrues që mbi çdo produkt vendosin një 
tabelë në të cilën shkruhet: ‘organike’.

Si mundet të jetë organike një qershi që 
nuk ka krimba?! 

Ti i ha të gjitha llojet e frutave e perimeve, 
pastaj vjen e krenohesh që ushqehesh me 
gjëra organike... Nuk e ha kush atë tek! Nuk 
ta dëgjon kush fjalën.

Miq të dashur! 

E di që ju kam mërzitur pak, por dua t’ju 
kujtoj edhe njëherë që kemi verën përpara. 
Shpresoj që do të kaloni pushime sa më të 
bukura. Disa shokë mërziten shumë kur ma-
rrin nota të këqija, por nëse më pyesni mua; 
një notë e dobët është notë organike...

Miq të dashur!

E shumta ka ikur, E pakta ka mbEtur
Dimri ka ikur, vEra ka mbEtur

- tregim humoristik -

Xhaxha Sait, 
po të jap 

një trëndafil 
pranveror.

Nuk e dua, 
edhe vjet ma 

dhe një. Akoma 
s'e kam harruar 
erën e piperit 

që i kishe 
hedhur.



23

Thonë që vera po na pret. Vera ka shumë të 
mira e begati. Të gjithë problemet e dimrit 
do të zhduken si me magji! Apo nuk kemi edhe 
pushimet përpara... Njeriu që nuk ka mësime 
e provime nuk ka asnjë problem për të cilin 
duhet të shqetësohet. Tani askush nuk do 
të urdhërojë më. Askush nuk do të më zgjojë 
herët në mëngjes dhe të ma mbush çantën 
me libra. 

Ku mund të shkojmë këtë verë? Në det apo 
në mal? Afër apo larg? Më e mira është që të 
ikim prej këtu. Mund të shkojmë në Meksikë 
me Mëzin. Sigurisht që fillimisht duhet t’i 
meritojmë të gjitha këto... Në qoftë se do të 
marr nota të këqija, nuk do të fitoj të drejtën 
e pushimeve. Nuk do të kem më asnjë vlerë 
dhe askush nuk do të më bëj më dhurata. Një 
dëftesë organike nuk i duhet kujt gjë. Njeriu 
nuk digjet vetëm duke thënë: ‘u dogja’... As-
kush nuk vdes vetëm sepse thotë: ‘vdiqa’.

Në fakt të gjitha këto i them për ju. Unë e 
di se çfarë duhet të bëj. Unë e gjej një rrugë 
për të qenë më mirë se ju të gjithë. Unë jam 
Memishxhani dhe nëse them se e gjej një rru-
gëdalje, të jeni të sigurt që do e gjej. Mos u 
mërzitni. Edhe pak dhe vjen vera. Kam blerë 
një kile qershia, por nuk më dolën.

Miq të dashur!

Mos u gëzoni kaq shpejt. Muaji maj sapo 
ka hyrë... Kemi shumë punë përpara... Të die-
lën e kaluar dola për të shëtitur. Shkova në 
kala dhe u takova me disa ushtarë ilirë. Po 
merreshin me rregullimin e mureve mbroj-
tës. Kishin dalë edhe vidat e dyerve dhe po 
i rregullonin ato. 

Njëri nga ushtarët po bënte roje tek dera. 
Iu afrova dhe e pyeta:

-Më duket se je pak i sëmurë sepse fytyra 
jote është shumë e zbehtë.

-Jam prej shumë kohësh këtu. Askush nuk 

më pyet se si ndihem.

-Ma lë mua vendin tënd, se ruaj unë në 
vendin tënd. Ti del e shëtit pak, merr ajër 
të pastër!

-Nuk mundem, more, Memishxhan. Ti je i 
vogël për të ruajtur gjithë këtë qytet. Nëse 
dera mbet pa roje do të na futen ushtarët e 
huaj brenda dhe mua më merr e mira. 

-Mos e vrit mendjen. Ti je hero i vërtetë, 
askush nuk mund të të thotë gjë.

-Ke të drejtë. Ja mbaje pak këtë shopin 
se mua më ka marrë uria. Po shkoj të ha një 
hamburger. 

Unë prita tek dera. Ushtari shkoi dhe er-
dhi. Më pas ia la radhën një ushtari tjetër.

Më pas shikova edhe shumë ushtarë të 
tjerë. Në sytë e tyre lexoja besimin që kishin 
tek unë. Sikur donin të më tregonin që unë 
isha mbrojtësi i vërtetë i qytetit.

Po, miq të dashur. Qyteti është në duart 
tona. Duhet ta ruajmë dhe ta zbukurojmë. 
Duhet të jemi të kujdesshëm që të mos e 
ndotim. Nejse, nuk po e zgjas më. Shpresoj 
që të takohemi në ditë më të nxehta. Ju për-
shëndes me dashuri dhe respekt.

A kalove dot 
mbi zjarr? Jo, i kalova 

nga poshtë.

Mëndafshi, një nga lëndët kryesore në in-
dustrinë e tekstilit, ka një histori shumë 
interesante. Atdheu i krimbit të mëndaf-
shit është Kina. Prodhimi i mëndafshit në 
Kinë ishte mbajtur i fshehtë për një kohë 
të gjatë, por në të njëjtën kohë kishte qenë 
një nga fushat më prodhimtare të vendit. 
Kina kishte vendosur rregulla të forta për 
të mos e humbur këtë thesar të madh. Për 
këtë arsye, të gjithë njerëzit që e nxirrnin 
jashtë vendit këtë lloj arti ose ishin ndih-
mës në një veprim të tillë, dënoheshin me 
vdekje. Vetëm në vitet 300 pas erës sonë, 
arti i prodhimit të mëndafshit përhapet 
edhe në Japoni e më vonë edhe në Indi. Ky 
art nëpërmjet pjesës së Anadollit, kaloi nga 
Azia në Evropë. Rruga që ndoqi përhapja e 
artit të mëndafshit mori emrin: “Rruga e 
Mëndafshit”. 

Fluturat, që në fazën e vemjes prodhojnë 
mëndafsh, quhen: krimb mëndafshi. Këto në 

KRIMBI I MËNDAFSHIT
përgjithësi ushqehen me gjethe mani. Krimbi 
i mëndafshit kur është i rritur ka trup të 
rrumbullakët dhe ngjyrë të zbehtë. 

Flutura i lë vezët në gjethet e manit. Ajo 
vdes pas 3-4 ditësh. Në pranverë, vemjet e 
reja dalin nga vezët. Ato janë të zinj dhe me 
qime të dendura. Gjatë rritjes ngjyra e tyre 
hapet dhe qimet zhduken. Kur rriten mja-
ftueshëm, ato fillojnë të ndërtojnë folenë e 
tyre me anë të një peri, që del nga vrima që 
ndodhet në buzën e tyre të sipërme. Vemja 
në fillim end në pjesën e jashtme të folesë 
më pas rreth trupit të vet. Teksa endja për-
paron, gjallesa zvogëlohet dalëngadalë de-
risa vjen një moment dhe ajo nuk duhet më. 
Për këtë arsye kristalida (foleja e vemjes) 
hidhet në ujë të nxehtë për t’u shkrirë dhe 
për të marrë mëndafshin. Nga foleja nxirren 
disa fije prej të cilave prodhohet mëndaf-
shi.

Mëndafshi përdoret në industrinë e tek-
stilit dhe në veshje. Ky proces i prodhimit 
të mëndafshit është shumë mësimdhënës. 
Ato vemje, të cilat ne i shikojmë me neveri, 
sepse na duken të shëmtuara, janë në të 
vërtetë disa krijesa të mrekullueshme... Si-
kur të mos e dinit se kjo lëndë kaq e bukur 
prodhohet në këtë mënyrë, a do të ishit në 
gjendje ta zbulonit vetë?

Ajshegyl Irmak

Anëtari më i madh i familjes Feline (fa-
miljes së maces) është tigri. Ai mund të 
jetojë në çdo ambient. Vendet në të cilat 
haset më shpesh janë: pyjet ekuatoria-
le, rrafshnaltat, savanat dhe malet. Në 
fakt, atdheu i tigrit është Azia qendrore 
dhe jugore. Ai nuk është vetëm më i ma-
dhi nga felinët por edhe më i fuqishmi. 
Tigri është kafsha e dytë më e dhënë pas 
mishit; i pari është ariu.

Në shumicën e rasteve tigrat e kalojnë ditën duke fjetur, ndërsa 
natën duke gjuajtur gjahun. 

Ata shëtisin vetëm përveç gjatë kohës së çiftëzimit. Një tigër 
femër në moshën madhore lind rreth 3 ose 4 të vegjël në 3 vjet. 
Ajo i ruan dhe i ushqen të vegjlit e vet për rreth 
2 vite e gjysmë. 

Njerëzit i vrasin tigrat për të marrë gëzofin 
e tyre, prandaj ato janë në rrezik zhdukjeje. Në 
shumë vende vrasja e tigrave është e ndaluar 
me ligj.

Tigri, i matur, që nga maja e hundës deri tek fundi i bishtit arrin në një gjatësi prej 
tri metrash. Tigrat më të shëndoshë janë ato të Siberisë, që arrijnë deri në 350 
kilogram.

Në sajë të ngjyrës së gëzofit 
dhe të vizave që kanë në lëku-
rë, ata mund të fshihen leh-
tësisht dhe pa u dalluar nga 
gjahu i tyre. Ndryshe nga pje-
sa më e madhe e felinëve, 
tigrat nuk e kanë frikë 
ujin. Ata janë notarë 
të mirë dhe herë pas 
herë futen në ujë për 
t’u freskuar.

tigriJusuf Shamil

Gjahtarët 
dhe pretë e tyre

Një karkalec i ri kërceu mbi livadh 
duke kërkuar diçka për mëngjes.

-Çfarë duhet të ha? Një fije bari apo 
dy luleshqerra?

Pranë tij po kërcente një bretkosë 
plakë që kishte uri.

-Një karkalec? Tamam ai që më du-
het! - tha duke u bërë gati ta kapte.

Por, një rosë e madhe, e uritur po 
i afrohej bretkosës, duke menduar 
se karkaleci do të ishte një mëngjes 
i mirë për të. Kur po hapte sqepin e 
vet të sheshtë e të verdhë, një dhelpër 
e dobët dhe e uritur, me një thes mbi 
supe, i rrëshqiti pranë heshturazi.

-Ah, ah! - pëshpëriti. - Sot do të hamë 
rosë të pjekur!

Ketrin Xhekson

Hapi thesin e vet të madh dhe, ta-
mam kur po kapte rosën, “bam - bam” 
një gjahtar i fshehur prapa një peme 
shtiu mbi dhelprën. Për fat të mirë, 
ajo shpëtoi dhe rendi me të katra në 
pyll.

Rosa vajti e u fut në pellg.

Bretkosa plakë iku të fshihej nën një 
trung të vjetër.

Kurse karkaleci vazhdoi të kërcen-
te në livadh, duke pyetur veten se ç’e 
shkaktoi vallë gjithë atë rrëmujë.

Për mëngjes hëngri fijen e barit dhe 
dy luleshqerrat. Pastaj iku duke kër-
cyer deri në shtëpi, shëndosh e mirë 
dhe i gëzuar.

Maçoku i zi
Kur u kthye burri në shtëpi, gruaja 

i tha se s’dinte ç’ishte bërë maçoku i 
tyre. Burri pyeti:

-Po mbrëmë, a ishte?

Gruaja u mendua një çast, pastaj u 
përgjigj se i dukej se s’e kishte parë as 
një natë më parë.

-Kushedi ku do të ketë përfunduar, 
- tha burri.

-S’është hera e parë që zhduket, - 
saktësoi gruaja, - po zakonisht nuk 
largohet veçse për pak orë.

Burri vërejti se maçoku i tyre ishte 
disi i marrë si gjithë maçokët e zinj 
dhe u ul, duke pritur t’i shtronin dar-
kën.

Pas ndonjë minute, ndërsa në te-
levizor si zakonisht meteorologu po 

lajmëronte që të nesërmen do binte 
borë, te dera u dëgjua një mjaullimë. 
Burri thirri:

-Ja ku u kthye maçoku!

Me një buzëqeshje gëzimi, gruaja 
hapi derën dhe u habit shumë kur 
pa t’i dilte përpara jo vetëm maçoku 
i tyre, por edhe një mace borë e bar-
dhë dhe tri macka të zeza me turirirn 
e putrat e bardha.

-Na qenka kthyer, por me tërë famil-
jen...  

Ndërkaq maçoku kishte nisur të 
fërkohej në fillim te këmbët e gruas, 
mandej tek ato të burrit sikur të donte 
t’i falënderonte për mikpritjen që, me 
siguri, do të tregonin ndaj tyre.

Fredi Ronki

Të gjithë numrat 
janë përsëritur 

nga 6 herë, përveç 
njërit. Cili është ai?

Ndihmojeni 
breshkën e 

vogël të gjejë 
rrugën për te 

delfini.

ketrushin e 
vogël e ka 

marrë uria,  
do të hajë 
lajthinë.

Ndihmojeni 
ta gjejë 

atë.

Gjeni fjalën 
duke i vendosur 
shkronjat nëpër 
vendet e duhura.

Dy nga fotot 
janë të 

njëjta, cilat 
janë ato?

Hajde gomar, 
të dalim e të shëtisim pak. Unë jam gati.

Unë jo...

Selamu alejkum, 
komshi!..

Alejkum 
selam 
hoxhë.

Por më duket se i 
ke hipur gomarit 
mbrapsht.

Nuk jam unë ai që i ka hipur gomarit mbrapsht, 
por gomari po shkon andej nga 

 s’duhet!..

Zotëri Dyqanxhi, gjyshi ka 
diçka për të të thënë, por 
i vjen turp të t’i thotë në 

fytyrë.

aa! E kuptova. 
atëherë po i kthej 

shpinën.

thuaja tani!
unë edhe këtë muaj nuk do të paguaj, 

por do të vazhdoj të marr veresie. tani 
m’i përgatit këto që kam në listë dhe kur 

të kthehem t’i marr.

Gjyshe shemsije, thuaji ta 
kthejë edhe ai shpinën, se 
kam edhe unë diçka për t’i 

thënë...

